
Pwnc: Gardd Monet

Hello o Ffrainc.
Rydyn ni'n aros mewn carafan yn Normandi ac yn cael gwyliau gwych.

Mae'r tywydd yn eitha da - roedd hi’n stormus iawn yr wythnos diwethaf
ond mae hi wedi bod yn braf ac yn poeth yr wythnos yma ac rydyn ni
wedi bod i lan y mor sawl gwaith.

Ddoe, aethon ni i ymweld a gerddi Giverny. Dyma ble roedd Monet, yr
artist enwog, yn byw. Roedd blodau o bob math ac o bob Iliw yno - rhai
porffor, glas melyn pinc coch a gwyn. Roedd llynnoedd bach a phontydd
bach mewn un rhan hefyd - yn union fel y llynnoedd a'r pontydd rwyt
ti'n eu gweld yn lluniau Monet. Roedd lilis dwr ar wyneb y llyn hefyd -

yn union fel y lilis dwr yn ei luniau e. Mae Mam a Dad wrth eu bodd yn
eistedd ar fainc yn yr ardd (yn union fel hen bobl!) ond aeth Rhys a fi i
grwydro. Roedd e'n ddiddorol iawn.

Roedd bwthyn yn yr ardd hefyd - ac roedd ymwelwyr fel ni'n cael mynd
i weld ble roedd Monet yn arfer byw. Roedd y

lliwgar iawn. Does dim rhyfedd bod Monet wedi gallu peintio lluniau
mor hardd, gan ei fod yn byw mewn lle mor hyfryd.

Dw i wedi prynu un o luniau Monet i ti fel anrheg (na, nid un gwreiddiol
ond print wrth gwrs!) a dw i wedi cael calendr sy’n cynnwys lluniau
Monet.

Byddwn ni'n dod adre yfory. Dw i'n edrych ymlaen at dy weld ti. Wna i dy
ffonio di n6s Wener.

Hwyl fawr!

Sam




